
Aalisartunut qaleralinnik paggatassiilluni aalisarsinnaanermik 

akuersissuteqartunut angallatip annerpaaffissaanik piumasaqaat 9 

miiterimut qaffanneqassappat, aalisartunut inuiaqatigiinnullu 

sunniutissai pillugit Naalakkersuisut misissueqqullugit 

peqquneqarnissaannik inatsisartut aalajangiiffigisassaattut 

siunnersuut. Misissuinermi inernerit kingusinnerpaamik UPA2023-imi 

inatsisartunut agguaanneqassapput. 

(Siumup Inatsisartunut ilaasortaatitai) 

Siullermik; Aalisartunut qaleralinnik paggatassiilluni aalisarsinnaanermik 

akuersissuteqartunut angallatip annerpaaffissaanik piumasaqaat 9 miiterimut 

qaffanneqassappat, aalisartunut inuiaqatigiinnullu sunniutissai pillugit 

Naalakkersuisut misissueqqullugit peqquneqarnissaannik inatsisartut 

aalajangiiffigisassaattut siunnersuut. Misissuinermi inernerit kingusinnerpaamik 

UPA2023-imi agguaateqqusamut  paartii Siumut ilaasortaatitai 

siunnersuuteqarnissinut qujanaq. 

Inuussutissarsiutingalugu aalisarnermi angallateeqqanik kvoteqartussanik 

ukiunili 12-ni ikaarsaariarfeqartillugit, takissuseq 9-meter aallaavingalugu 

minnerpaaffiliinissamut pitsaaqutinik ajoqutinillu, 2020 upernaakkut 

ataatsimiinnermi Naalakkersuisut Inatsisartunit peqquneqarnertik 

tunngavingalugu nassuiaammik saqqummiussaat takusimalerparput. 

Nassuiaammi avannaani sumiiffik 47-mik taaneqartartuni umiatisat 

qaleralinniartarnermut atorneqartartut ilannguneqarsinanngitsoq 

maluginiarparput. Tamannalu paaserusunnarlunilu sooq taakku 

ilanngunneqarsimannginnersut. 



 

Tamassuma saniatigut misissuinermi qulaajarneqarsinnaasut soorlu: 

6-meter ataallugu angissusilinnik umiatsiaarallit amerlavallaat, BOCA 770-

taarsimalissangaluarpata, aqutsiveqarfinni sumiiffik 47-nik taanertartuni tamani 

ukiumut TAC-nik pisassiissutit tamarmik amerlanerulissappat. 

Pissanganarsereerpoq missuineq naammassisimalerpat 

saqqummiunneqartussat atuarsinnaalernissaat.  

Qularutiginngilarpulli misissuinerup ineri partiit tamatta 

isummersorfigisinnaalerutsigit, imarisai pillugit oqallilluarumaartugut.  

Taamatut oqaaseqarluta siunnersuut ilalerlugu ataatsimiititaliamut 

susassaqartumut inersuupparput. 


